
पेरिस जलवायु समझौता
57. 
श्री सी. एम. रमेश : 

क्या पर्यावरण, वन और जलवायु परिवर्तन मंत्री यह बताने की कृपा करेंगे कि :

(क) अमरीका किन कारणों से पेरिस जलवायु समझौता से हट गया; 
(ख) इस नई गतिविधि के संबंध में भारत के क्‍या विचार हैं और इसका पेरिस समझौते पर क्‍या प्रभाव पड़ेगा; और 
(ग) अमरीका के राष्‍ट्रपति के उस वक्‍तव्‍य पर, जिसमें उन्‍होंने कहा कि उपर्युक्‍त समझौते के अंतर्गत भारत विदेशी सहायता के माध्‍यम से करोड़ों डालर प्राप्‍त कर रहा है, सरकार की क्‍या प्रतिक्रिया है?
उत्‍तर  
पर्यावरण, वन और जलवायु परिवर्तन मंत्री 
(डॉ. हर्ष वर्धन)
(क)
पेरिस जलवायु समझौता से अमरीकी सरकार का हटना उनकी घरेलू नीति का हिस्सा है। मीडिया रिपोर्टों से यह पता चलता है कि वर्तमान अमरीकी सरकार जलवायु परिवर्तन की घटना में विश्वास नहीं करती।    
(ख)  
वर्तमान में अमरीका विश्व का दूसरा सबसे बड़ा ग्रीन हाऊस गैस (जीएचजी) उत्सर्जक है। तथापि, यदि ऐतिहासिक उत्सर्जन संचय की गणना की जाए तो अमरीका जीएचजी का सबसे बड़ा ऐतिहासिक उत्सर्जक होगा। इसलिए इसका पेरिस समझौते से हटना जीएचजी उत्सर्जन के नियंत्रण को प्रभावित करेगा। यह जलवायु परिवर्तन के लिए अंतर्राष्ट्रीय निधि‍ को भी प्रभावित करेगा। 
(ग) 
वक्तव्य तथ्यात्मक रूप से गलत है क्योंकि भारत की अधि‍कतर जलवायु परिवर्तन संबंधी  कार्रवाई घरेलू स्रोतों से होती है।  

